
ଅଥଶ୍ରୀଲଲିତାହୃଦୟସ୍ତୋତ୍ରମ୍  ॥

ଶ୍ରୀଲଲିତାଂବିକାୟୈ  ନମଃ  ।
ଦେଵ୍ୟୁଵାଚ  ।
ଦେଵଦେଵ  ମହାଦେଵ  ସଚ୍ଚିଦାନଂଦଵିଗ୍ରହା  ।
ସୁଂଦର୍ୟାହୃଦୟଂ  ସ୍ତୋତ୍ରଂ  ପରଂ  କୌତୂହଲଂ  ଵିଭୋ  ॥  1॥

ଈଶ୍ଵରୌଵାଚ  ।

ସାଧୁ  ସାଧୁତ୍ଵୟା  ପ୍ରାଜ୍ଞେ  ଲୋକାନୁଗ୍ରହକାରକମ୍  ।
ରହସ୍ୟମପିଵକ୍ଷ୍ୟାମି  ସାଵଧାନମନାଃଶ ଋଣୁ  ॥  2॥

ଶ୍ରୀଵିଦ୍ୟାଂ  ଜଗତାଂ  ଧାତ୍ରୀଂ
ସର୍ଗ୍ଗସ୍ଥିତିଲୟେଶ୍ଵରୀମ୍  ।
ନମାମିଲଲିତାଂ  ନିତ୍ୟାଂ  ଭକ୍ତାନାମିଷ୍ଟଦାୟିନୀମ୍  ॥  3॥

ବିଂଦୁତ୍ରିକୋଣସମ୍ୟୁକ୍ତଂ  ଵସୁକୋଣସମନ୍ଵିତମ୍  ।
ଦଶକୋଣଦ୍ଵୟୋପେତଂ  ଚତୁର୍ଦ୍ଦଶ  ସମନ୍ଵିତମ୍  ॥  4॥

ଦଲାଷ୍ଟକେସରୋପେତଂ  ଦଲଷୋଡଶକାନ୍ଵିତମ୍  ।
ଵୃତ୍ତତ୍ରୟୟାନ୍ଵିତଂଭୂମିସଦନତ୍ରୟଭୂଷିତମ୍  ॥  5॥

ନମାମି  ଲଲିତାଚକ୍ରଂ  ଭକ୍ତାନାମିଷ୍ଟଦାୟକମ୍  ।
ଅମୃତାଂଭୋନିଧିଂତତ୍ର  ରତ୍ନଦ୍ଵୀପଂ  ନମାମ୍ୟହମ୍  ॥  6॥

ନାନାଵୃକ୍ଷମହୋଦ୍ୟାନଂ  ଵଂଦେହଂ  କଲ୍ପଵାଟିକାମ୍  ।
ସଂତାନଵାଟିକାଂଵଂଦେ  ହରିଚଂଦନଵାଟିକାମ୍  ॥  7॥

ମଂଦାରଵାଟିକାଂ  ପାରିଜାତଵାଟୀଂ  ମୁଦା  ଭଜେ  ।
ନମାମିତଵ  ଦେଵେଶି  କଦଂବଵନଵାଟିକାମ୍  ॥  8॥

ପୁଷ୍ୟରାଗମହାରତ୍ନପ୍ରାକାରଂ  ପ୍ରଣମାମ୍ୟହମ୍  ।
ପଦ୍ମରାଗାଦିମଣିଭିଃପ୍ରାକାରଂ  ସର୍ଵଦା  ଭଜେ  ॥  9॥

ଗୋମେଦରତ୍ନପ୍ରାକାରଂ  ଵଜ୍ରପ୍ରାକାରମାଶ୍ରୟେ  ।
ଵୈଡୂର୍ୟରତ୍ନପ୍ରାକାରଂପ୍ରଣମାମି  କୁଲେଶ୍ଵରୀ  ॥  10॥



ଇଂଦ୍ରନୀଲାଖ୍ୟରତ୍ନାନାଂ  ପ୍ରାକାରଂ  ପ୍ରଣମାମ୍ୟହମ୍  ।
ମୁକ୍ତାଫଲମହାରତ୍ନପ୍ରାକାରଂପ୍ରଣମାମ୍ୟହମ୍  ॥  11॥

ମରତାଖ୍ୟମହାରତ୍ନପ୍ରାକାରାୟ  ନମୋନମଃ  ।
ଵିଦ୍ରୁମାଖ୍ୟମହାରତ୍ନପ୍ରାକାରଂପ୍ରଣମାମ୍ୟହମ୍  ॥  12॥

ମାଣିକ୍ୟମଂଡପଂ  ରତ୍ନସହସ୍ରସ୍ତଂଭମଂଡପମ୍  ।
ଲଲିତେ !ତଵଦେଵେଶି  ଭଜାମ୍ୟମୃତଵାପିକାମ୍  ॥  13॥

ଆନଂଦଵାପିକାଂ  ଵଂଦେଵିମର୍ଶଵାପିକାଂ  ଭଜେ  ।
ଭଜେବାଲାତପୋଲ୍ଗାରଂ  ଚଂଦ୍ରିକୋଗାରିକାଂ  ଭଜେ  ॥  14॥

ମହାଶ ଋଂଗାରପରିଖାଂ  ମହାପତ୍ମାଟଵୀଂ  ଭଜେ  ।
ଚିଂତାମଣିମହାରତ୍ନଗୃହରାଜଂ  ନମାମ୍ୟହମ୍  ॥  15॥

ପୂର୍ଵାଂନାୟମୟଂ  ପୂର୍ଵ୍ଵଦ୍ଵାରଂ  ଦେଵି  ନମାମ୍ୟହମ୍  ।
ଦକ୍ଷିଣାଂନାୟରୂପଂତେଦକ୍ଷିଣଦ୍ଵାରମାଶ୍ରୟେ  ॥  16॥

ନମାମି  ପଶ୍ଚିମଦ୍ଵାରଂ  ପଶ୍ଚିମାମ୍ନାୟ  ରୂପକମ୍  ।
ଵଂଦେହମୁତ୍ତରଦ୍ଵାରମୁତ୍ତରାମ୍ନାୟରୂପକମ୍  ॥  17॥

ଊର୍ଦ୍ଧ୍ଵାମ୍ନାୟମୟଂ  ଵଂଦେ  ହ୍ୟୂର୍ଦ୍ଧଦ୍ଵାରଂ
କୁଲେଶ୍ଵରି  ।
ଲଲିତେତଵ  ଦେଵେଶି  ମହାସିଂହାସନଂ  ଭଜେ  ॥  18॥

ବ୍ରହ୍ମାତ୍ମକଂ  ମଂଚପାଦମେକଂ  ତଵ  ନମାମ୍ୟହମ୍  ।
ଏକଂଵିଷ୍ଣୁମୟଂ  ମଂଚପାଦମନ୍ୟଂ  ନମାମ୍ୟହମ୍  ॥  19॥

ଏକଂ  ରୁଦ୍ରମୟଂ  ମଂଚପାଦମନ୍ୟଂ  ନମାମ୍ୟହମ୍  ।
ମଂଚପାଦଂମମାମ୍ୟେକଂ  ତଵ  ଦେଵୀଶ୍ଵରାତ୍ମକମ୍  ॥  20॥

ମଂଚୈକଫଲକଂ  ଵଂଦେ  ସଦାଶିଵମୟଂ  ଶୁଭମ୍  ।
ନମାମିତେହଂସତୂଲତଲ୍ପକଂ  ପରମେଶ୍ଵରୀ ! ॥  21॥

ନମାମିତେ  ହଂସତୂଲମହୋପାଧାନମୁତ୍ତମମ୍  ।
କୌସ୍ତୁଭାସ୍ତରଣଂଵଂଦେ  ତଵ  ନିତ୍ୟଂ  କୁଲେଶ୍ଵରୀ  ॥  22॥

ମହାଵିତାନିକାଂ  ଵଂଦେ  ମହାୟଵିନିକାଂ  ଭଜେ  ।
ଏଵଂ  ପୂଜାଗୃହଂ  ଧ୍ୟାତ୍ଵା  ଶ୍ରୀଚକ୍ରେ  ଶ୍ରୀଶିଵାଂ  ଭଜେ  ॥
23॥

ସ୍ଵଦକ୍ଷିଣେ  ସ୍ଥାପୟାମି  ଭାଗେ  ପୁଷ୍ପାକ୍ଷତାଦିକାନ୍  ।
ଅମିତାଂସ୍ତେମହାଦେଵି  ଦୀପାନ୍  ସଂଦର୍ଶୟାମ୍ୟହମ୍  ॥  24॥



ମୂଲେନ  ତ୍ରିପୁରାଚକ୍ରଂ  ତଵ  ସଂପୂଜ୍ୟୟାମ୍ୟହମ୍  ।
ତ୍ରିଭିଃଖଂଡୈସ୍ତଵଖ୍ୟାତୈଃ  ପୂଜୟାମି  ମହେଶ୍ଵରି ! ॥  25॥

ଵାୟ୍ଵଗ୍ନି  ଜଲସମ୍ୟୁକ୍ତଂ  ପ୍ରାଣାୟାମୈରହଂ  ଶିଵୈ  ।
ଶୋଷାଣାଂଦାହନଂ  ଚୈଵ  କରୋମି  ପ୍ଲାଵନଂ  ତଥା  ॥  26॥

ତ୍ରିଵାରଂ  ମୂଲମଂତ୍ରେଣ  ପ୍ରାଣାୟାମଂ  କରୋମ୍ୟହମ୍  ।
ପାଷଂଡକାରିଣୋଭୂତା  ଭୂମୌୟେ  ଚାଂତରିକ୍ଷକେ  ॥  27॥

କରୋମ୍ୟନେନ  ମଂତ୍ରେଣ  ତାଲତ୍ରୟମହଂ  ଶିଵେ  ।
ନାରାୟଣୋଽହଂବ୍ରହ୍ମାହଂ  ଭୈରଵୋଽହଂ  ଶିଵୋସ୍ମ୍ୟହମ୍  ॥  28
॥

ଦେଵୋହଂ  ପରମାନଂଦୋଽସ୍ମ୍ୟହଂ  ତ୍ରିପୁରସୁଂଦରି  ।
ଧ୍ୟାତ୍ଵାଵୈ  ଵଜ୍ରକଵଚଂ  ନ୍ୟାସଂ  ତଵ  କରୋମ୍ୟହମ୍  ॥  29॥

କୁମାରୀବୀଜସମ୍ୟୁକ୍ତଂ  ମହାତ୍ରିପୁରସୁଂଦରି ! ।
ମାଂରକ୍ଷରକ୍ଷେତି  ହୃଦି  କରୋମ୍ୟଜ୍ଞଲିମୀଶ୍ଵରି ! ॥  30॥

ମହାଦେଵ୍ୟାସନାୟେତି  ପ୍ରକରୋମ୍ୟାସନଂ  ଶିଵେ  ।
ଚକ୍ରାସନଂନମସ୍ୟାମି  ସର୍ଵମଂତ୍ରାସନଂ  ଶିଵେ  ॥  31॥

ସାଦ୍ଧ୍ୟସିଦ୍ଧାସନଂ  ମଂତ୍ରୈରେଭିର୍ୟୁକ୍ତଂ  ମହେଶ୍ଵରି
।
କରୋମ୍ୟସ୍ମିଂଚକ୍ରମଂତ୍ରୈର୍ଦେଵତାସନମୁତ୍ତମମ୍  ॥  32॥

କରୋମ୍ୟଥ  ଷଡଂଗାଖ୍ୟଂ  ମାତୃକାଂ  ଚ  କଲାଂ  ନ୍ୟସେ  ।
ଶ୍ରୀକଂଟଂକେଶଵଂ  ଚୈଵ  ପ୍ରପଂଚଂ  ୟୋଗମାତୃକାମ୍  ॥  33॥

ତତ୍ତ୍ଵନ୍ୟାସଂ  ତତଃ  କୂର୍ଵ୍ଵେ  ଚତୁଷ୍ପୀଟଂ  ୟଥାଚରେ  ।
ଲଘୁଷୋଢାଂତତଃ  କୂର୍ଵ୍ଵେ  ଶକ୍ତିନ୍ୟାସଂ  ମହୋତ୍ତମମ୍  ॥  34
॥

ପୀଟନ୍ୟାସଂ  ତତଃ  କୁର୍ଵେ  ଦେଵତାଵାହନଂ  ପ୍ରିୟେ  ।
କୁଂକୁମନ୍ୟାସକଂଚୈଵ  ଚକ୍ରନ୍ୟାସମଥାଚରେ  ॥  35॥

ଚକ୍ରନ୍ୟାସଂ  ତତଃ  କୁର୍ଵ୍ଵେ  ନ୍ୟାସଂ  କାମକଲାଦ୍ଵୟମ୍  ।
ଷୋଡଶାର୍ଣ୍ଣମହାମଂତ୍ରୈରଂଗନ୍ୟାସଂକରୋମ୍ୟହମ୍  ॥  36॥

ମହାଷୋଢାଂ  ତତଃ  କୁର୍ଵ୍ଵେ  ଶାଂଭଵଂ  ଚ  ମହାପ୍ରିୟେ  ।
ତତୋମୂଲଂପ୍ରଜପ୍ତ୍ଵାଥ  ପାଦୁକାଂଚ  ତତଃ  ପରମ୍  ॥  37॥

ଗୁରଵେ  ସମ୍ୟଗର୍ଚ୍ୟାଥ  ଦେଵତାଂ  ହୃଦିସଂଭଜେ  ।
କରୋମିମଂଡଲଂ  ଵୃତ୍ତଂ  ଚତୁରଶ୍ରଂ  ଶିଵପ୍ରିୟେ  ॥  38॥



ପୁଷ୍ପୈରଭ୍ୟର୍ଚ୍ଚ୍ୟସାଧାରଂ  ଶଂଖଂ  ସଂପୂଜୟାମହମ୍  ।
ଅର୍ଚ୍ଚୟାମିଷଡଂଗେନ  ଜଲମାପୂରୟାମ୍ୟହମ୍  ॥  39॥

ଦଦାମି  ଚାଦିମଂ  ବିଂଦୁଂ  କୁର୍ଵେ  ମୂଲାଭିମଂତ୍ରିତମ୍  ।
ତଜ୍ଜଲେନଜଗନ୍ମାତସ୍ତ୍ରିକୋଣଂ  ଵୃତ୍ତସମ୍ୟୁତମ୍  ॥  40॥

ଷଲ୍କୋଣଂ  ଚତୁରଶ୍ରଂଚ  ମଂଡଲଂ  ପ୍ରଣମାମ୍ୟହମ୍  ।
ଵିଦ୍ୟୟାପୂଜୟାମୀହ  ତ୍ରିଖଂଡେନ  ତୁ  ପୂଜନମ୍  ॥  41॥

ବୀଜେନଵୃତ୍ତଷଲ୍କୋଣଂ  ପୂଜୟାମି  ତଵପ୍ରିୟେ  ।
ତସ୍ମିଂଦେଵୀକଲାତ୍ମାନାଂ  ମଣିମଂଡଲମାଶ୍ରୟେ  ॥  42॥

ଧୂମ୍ରାର୍ଚ୍ଚିଷଂ  ନମସ୍ୟାମି  ଊଷ୍ମାଂ  ଚ  ଜ୍ଵଲନୀଂ  ତଥା  ।
ଜ୍ଵାଲିନୀଂଚ  ନମସ୍ୟାମି  ଵଂଦେହଂ  ଵିସ୍ପୁଲିଂଗିନୀମ୍  ॥  43
॥

ସୁଶ୍ରିୟଂ  ଚ  ସୁରୂପାଂଚକଂପିଲାଂ  ପ୍ରଣମାମ୍ୟହମ୍  ।
ନୌମିହଵ୍ୟଵହାଂ  ନିତ୍ୟାଂ  ଭଜେ  କଵ୍ୟଵହାଂ  କଲାମ୍  ॥  44॥

ସୂର୍ୟାଗ୍ନିମଂଡଲାଂ  ତତ୍ର  ସକଲାଦ୍ଵାଦଶାତ୍ମକମ୍  ।
ଅର୍ଘ୍ୟପାଦ୍ୟମହଂତତ୍ର  ତପିନୀଂ  ତାପିନୀଂ  ଭଜେ  ॥  45॥

ଧୂମ୍ରାଂ  ମରୀଚୀଂ  ଵଂଦେହଂ  ଜ୍ଵାଲିନୀଂ  ମରୁହଂ  ଭଜେ  ।
ସୁଷୁମ୍ନାଂଭୋଗଦାଂ  ଵଂଦେ  ଭଜେ  ଵିଶ୍ଵାଂ  ଚ  ବୋଧିନୀମ୍  ॥  46
॥

ଧାରିଣୀଂ  ଚ  କ୍ଷମାଂ  ଵଂଦେ  ସୌରୀରେତାଃ  କଲାଭଜେ  ।
ଆଶ୍ରୟେମଣ୍ମଲଂ  ଚାଂଦ୍ରଂ  ତଲ୍କଲାଷୋଡଶାତ୍ମକମ୍  ॥  47॥

ଅମୃତାଂ  ମାନଦାଂ  ଵଂଦେ  ପୂଷାଂ  ତୁଷ୍ଟୀଂ  ଭଜାମ୍ୟହମ୍  ।
ପୁଷ୍ଟିଂଭଜେ  ମହାଦେଵି  ଭଜେଽହଂ  ଚ  ରତିଂ  ଧୃତିମ୍  ॥  48॥

ରଶନିଂ  ଚଂଦ୍ରିକାଂ  ଵଂଦେ  କାଂତୀଂ  ଜୋତ୍ସନା  ଶ୍ରିୟଂ  ଭଜେ
।
ନେଔମିପ୍ରୀତିଂଚାଗତଦାଂଚପୂର୍ଣ୍ଣିମାମମୃତାଂଭଜେ  ॥  49॥

ତ୍ରିକୋଣଲେଖନଂ  କୁର୍ଵ୍ଵେ  ଆକାରାଦିସୁରେଖକମ୍  ।
ହଲକ୍ଷଵର୍ଣ୍ଣସମ୍ୟୁକ୍ତଂସ୍ପୀତଂ  ତଂ  ହଂସଭାସ୍କରମ୍  ॥  50
॥

ଵାକ୍କାମଶକ୍ତି  ସଂୟୁକ୍ତଂ  ହଂସମାରାଧୟାମ୍ୟହମ୍  ।
ଵୃତ୍ତାଦ୍ବହିଃଷଡଶ୍ରସ୍ୟଲେଖନଂ  ପ୍ରକରୋମ୍ୟହମ୍  ॥  51॥

ପୁରତୋଗ୍ନ୍ୟାଦିଷଲ୍ଖ଼ଓଣଂ  କଖଗେନାର୍ଚ୍ଚୟାମ୍ୟହମ୍  ।
ଶ୍ରୀଵିଦ୍ୟୟାସପ୍ତଵାରଂ  କରୋମ୍ୟତ୍ରାଭି  ମଂତ୍ରିତମ୍  ॥



52॥

ସମର୍ପ୍ପୟାମି  ଦେଵେଶି  ତସ୍ମାତ୍  ଗଂଧାକ୍ଷତାଦିକମ୍  ।
ଧ୍ୟାୟାମିପୂଜାଦ୍ରଵ୍ୟେଷୁ  ତତ୍  ସର୍ଵଂ  ଵିଦ୍ୟୟାୟୁତମ୍
॥  53॥

ଚତୁର୍ନ୍ନଵତିସନ୍ମଂତ୍ରାନ୍  ସ୍ପୃଷ୍ଟ୍ଵା  ତତ୍
ପ୍ରଜପାମ୍ୟହମ୍  ।
ଵହ୍ନେର୍ଦ୍ଦଶକଲାଃସୂର୍ୟକଲାଦ୍ଵାଦଶକଂ  ଭଜେ  ॥  54॥

ଆଶ୍ରୟେ  ଶୋଡଷକଲାସ୍ତତ୍ର  ଚଂଦ୍ରମସସ୍ତଦା  ।
ସୃଷ୍ଟିମ୍ଵୃଦ୍ଧିଂ  ସ୍ମୃତିଂ  ଵଂଦେ  ମେଧାଂ  କାଂତୀଂ  ତଥୈଵ
ଚ  ॥  55॥

ଲକ୍ଷ୍ମୀଂ  ଦ୍ୟୁଥିଂ  ସ୍ଥିତାଂ  ଵଂଦେ  ସ୍ଥିତିଂ  ସିଦ୍ଧିଂ
ଭଜାମ୍ୟହମ୍  ।
ଏତାବ୍ରହ୍ମକଲାଵଂଦେ  ଜରାଂଥାଂ  ପାଲିନୀଂ  ଭଜେ  ॥  56॥

ଶାଂତିଂ  ନମାମୀଶ୍ଵରୀଂ  ଚ  ରତୀଂ  ଵଂଦେ  ଚ  କାରିକାମ୍  ।
ଵରଦାଂହ୍ଲାଦିନୀଂ  ଵଂଦେ  ପ୍ରୀତିଂ  ଦୀର୍ଘାଂ
ଭଜାଭମ୍ୟହମ୍  ॥  57॥

ଏତା  ଵିଷ୍ଣୁଅକଲାଵଂଦେ  ତୀକ୍ଷଣାଂ  ରୌଦ୍ରିଂ  ଭୟାଂ  ଭଜେ  ।
ନିଦ୍ରାଂତଂଦ୍ରୀଂ  କ୍ଷୁଧାଂ  ଵଂଦେ  ନମାମି  କ୍ରୋଧିନୀଂ
କ୍ରିୟାମ୍  ॥  58॥

ଉଲ୍କାରୀଂ  ମୃତ୍ୟୁରୂପାଂ  ଚ  ଏତା  ରୁଦ୍ରକଲା  ଭଜେ  ।
ନୀଲାଂପୀତାଂ  ଭଜେ  ଶ୍ଵେତାଂ  ଵଂଦେହମରୁଣାଂ  କଲାମ୍  ॥  59॥

ଅନଂତଖ୍ୟାଂ  କଲାଂଚେତି  ଈଶ୍ଵରସ୍ୟ  କଲାଭଜେ  ।
ନିଵୃତ୍ତିଂଚପ୍ରତିଷ୍ଠାଂଚଵିଦ୍ୟାଂଶାଂତିଂ
ଭଜାମ୍ୟହମ୍  ॥  60॥

ରୋଧିକାଂ  ଦୀପିକାଂ  ଵଂଦେ  ରେଚିକାଂ  ମୋଚିକାଂ  ଭଜେ  ।
ପରାଂସୂକ୍ଷାମୃତାଂ  ସୂକ୍ଷାଂ  ପ୍ରଣାମି  କୁଲେଶ୍ଵରି ! ॥  61
॥

ଜ୍ଞାନାଖ୍ୟାଂଚନମସ୍ୟାମି  ନୌମିଜ୍ଞାନାମୃତାଂ  କଲାମ୍  ।
ଆପ୍ୟାୟିନୀଂଵ୍ୟାପିନୀଂ  ଚ  ମୋଦିନୀଂ  ପ୍ରଣମାମ୍ୟହମ୍  ॥  62
॥

କଲାଃ  ସଦାଶିଵସ୍ୟୈତାଃ  ଷୋଡଶ  ପ୍ରଣମାମ୍ୟହମ୍  ।
ଵିଷ୍ଣୁୟୋନିନ୍ନମସ୍ୟାମି  ମୂଲଵିଦ୍ୟାଂ  ନମାମ୍ୟହମ୍  ॥  63
॥



ତ୍ରୈୟଂବକଂ  ନମସ୍ୟାମି  ତଦ୍ଵିଷ୍ଣୁଂ  ପ୍ରଣମାମ୍ୟହମ୍  ।
ଵିଷ୍ଣୁୟୋନିମ୍ନମସ୍ୟାମି  ମୂଲଵିଦ୍ୟାଂ  ନମାମ୍ୟହମ୍  ॥  64
॥

ଅମୃତଂ  ମଂତ୍ରିତଂ  ଵଂଦେ  ଚତୁର୍ନ୍ନଵତିଭିସ୍ତଥା  ।
ଅଖଂଡୈକରସାନଂଦକରେପରସୁଧାତ୍ମନି  ॥  65॥

ସ୍ଵଚ୍ଛଂଦସ୍ପପୁରଣଂ  ମଂତ୍ରଂ  ନୀଧେହି  କୁଲରୂପିଣି  ।
ଅକୁଲସ୍ଥାମୃତାକାରେସିଦ୍ଧିଜ୍ଞାନକରେପରେ  ॥  66॥

ଅମୃତଂ  ନିଧେହ୍ୟସ୍ମିନ୍  ଵସ୍ତୁନିକ୍ଲିନ୍ନରୂପିଣି  ।
ତଦ୍ରୂପାଣେକରସ୍ୟତ୍ଵଂକୃତ୍ଵାହ୍ୟେତତ୍ସ୍ଵରୂପିଣି  ॥  67
॥

ଭୂତ୍ଵା  ପରାମୃତାକାରମୟି  ଚିତ୍  ସ୍ପୁରଣଂ  କୁରୁ  ।
ଏଭିର୍ମ୍ମନୂତ୍ତମୈର୍ଵଂଦେମଂତ୍ରିତଂ  ପରମାମୃତମ୍  ॥  68॥

ଜୋତିମ୍ମୟମିଦଂ  ଵଂଦେ  ପରମର୍ଘ୍ୟଂଚ  ସୁଂଦରି  ।
ତଦ୍ଵିଂଦୁଭିର୍ମେଶିରସି  ଗୁରୁଂ  ସଂତର୍ପ୍ପୟାମ୍ୟହମ୍  ॥
69॥

ବ୍ରହ୍ମାସ୍ମିନ୍  ତଦ୍ଵିଂଦୁଂ  କୁଂଡଲିନ୍ୟାଂ
ଜୁହୋମ୍ୟହମ୍  ।
ହୃଚ୍ଚକ୍ରସ୍ତାଂ -ମହାଦେଵୀମ୍ମହାତ୍ରିପୁରସୁଂଦରୀମ୍  ॥
70॥

ନିରସ୍ତମୋହତିମିରାଂ  ସାକ୍ଷାତ୍  ସଂଵିତ୍ସ୍ଵରୂପିଣୀମ୍
।
ନାସାପୁଟାତ୍ପରକଲାମଥନିର୍ଗ୍ଗମୟାମ୍ୟହମ୍  ॥  71॥

ନମାମିୟୋନିମଦ୍ଧ୍ୟାସ୍ଥାଂ  ତ୍ରିଖଂଡକୁସୁମାଂଂଜଲିମ୍  ।
ଜଗନ୍ମାତର୍ମହାଦେଵିୟଂତ୍ରେତ୍ଵାଂ  ସ୍ଥାପୟାମ୍ୟହମ୍  ॥
72॥

ସୁଧାଚୈତନ୍ୟମୂର୍ତ୍ତୀଂ  ତେ  କଲ୍ପୟାମିମନୁଂ  ତଵ  ।
ଅନେନଦେଵିମଂତ୍ରୟଂତ୍ରେତ୍ଵାଂ  ସ୍ଥାପୟାମ୍ୟହମ୍  ॥  73॥

ମହାପଦ୍ମଵନାଂତସ୍ଥେ  କାରଣାନଂତଵିଗ୍ରହେ  ।
ସର୍ଵଭୂତହିତେମାତରେହ୍ୟପି  ପରମେଶ୍ଵରି  ॥  74॥

ଦେଵେଶୀ  ଭକ୍ତସୁଲଭେ  ସର୍ଵାଭରଣଭୂଷିତେ  ।
ୟାଵତ୍ଵଂପୂଜୟାମୀହତାଵତ୍ତ୍ଵଂ  ସୁସ୍ଥିରାଭଵ  ॥  75॥



ଅନେନ  ମଂତ୍ରୟୁଗ୍ମେନ  ତ୍ଵାମତ୍ରାଵାହୟାମ୍ୟହମ୍  ।
କଲ୍ପୟାମିନମଃ  ପାଦମର୍ଘ୍ୟଂ  ତେ  କଲ୍ପୟାମ୍ୟହମ୍  ॥  76॥

ଗଂଧତୈଲାଭ୍ୟଂଜନଂଚମଜ୍ଜଶାଲାପ୍ରଵେଶମ୍  ।
କଲ୍ପୟାମିନମସ୍ତସ୍ମୈ  ମଣିପୀଠୋପ୍ରଵେଶନମ୍  ॥  77॥

ଦିଵ୍ୟସ୍ନାନୀୟମୀଶାନି  ଗୃହାଣୋଦ୍ଵର୍ତ୍ତନଂ  ଶୁଭେ  ।
ଗୃହାଣୋଷ୍ଣାଦକସ୍ନାନଂକଲ୍ପୟାମ୍ୟଭିଷେଚନମ୍  ॥  78॥

ହେମକୁଂଭାୟୁତୈଃ  ସ୍ନିଗ୍ଦ୍ଧୈଃ  କଲ୍ପୟାମ୍ୟଭିଷେଚନମ୍
।
କଲ୍ପୟାମିନମସ୍ତୁଭ୍ୟଂ  ଧେଔତେନ  ପରିମାର୍ଜ୍ଜନମ୍  ॥  79॥

ବାଲଭାନୁ  ପ୍ରତୀକାଶଂ  ଦୁକୂଲଂ  ପରିଧାନକମ୍  ।
ଅରୁଣେନଦୁକୁଲେନୋତ୍ତରୀୟଂ  କଲ୍ପୟାମ୍ୟହମ୍  ॥  80॥

ପ୍ରଵେଶନଂ  କଲ୍ପୟାମି  ସର୍ଵାଂଗାନି  ଵିଲେପନମ୍  ।
ନମସ୍ତେକଲ୍ପୟାମ୍ୟତ୍ର  ମଣିପୀଠୋପଵେଶନମ୍  ॥  81॥

ଅଷ୍ଟଗଂଧୈଃ  କଲ୍ପୟାମି  ତଵଲେଖନମଂବିକେ  ।
କାଲାଗରୁମହାଧୂପଂକଲ୍ପୟାମି  ନମଶ୍ଶିଵେ  ॥  82॥

ମଲ୍ଲିକାମାଲାତୀଜାତି  ଚଂପକାଦି  ମନୋରମୈଃ  ।
ଅର୍ଚ୍ଚିତାଂକୁସୁମୈର୍ମ୍ମାଲାଂ  କଲ୍ପୟାମି  ନମଶ୍ଶିଵେ
॥  83॥

ପ୍ରଵେଶନଂ  କଲ୍ପୟାମି  ନମୋ  ଭୂଷଣମଂଡପେ  ।
ଉପଵେଶ୍ୟଂରତ୍ନପୀଠେ  ତତ୍ରତେ  କଲ୍ପୟାମ୍ୟହମ୍  ॥  84॥

ନଵମାଣିକ୍ୟମକୁଟଂ  ତତ୍ରତେ  କଲ୍ପୟାମ୍ୟହମ୍  ।
ଶରଚ୍ଚଂଦ୍ରନିଭଂୟୁକ୍ତଂ  ତଚ୍ଚଂଦ୍ରଶକଲଂ  ତଵ  ॥  85॥

ତତ  ସୀମଂତସିଂଦୂରଂ  କସ୍ତୂରୀତିଲକଂ  ତଵ  ।
କାଲାଜ୍ଞନଂକଲ୍ପୟାମି  ପାଲୀୟୁଗଲମୁତ୍ତମମ୍  ॥  86॥

ମଣିକୁଂଡଲୟୁଗ୍ମଂଚ  ନାସାଭରଣମୀଶ୍ଵରୀ ! ।
ତାଟଂକୟୁଗଲଂଦେଵି  ଲଲିତେ  ଧାରୟାମ୍ୟହମ୍  ॥  87॥

ଅଥାଦ୍ୟାଂ  ଭୂଷଣଂ  କଂଠେ  ମହାଚିଂତାକମୁତ୍ତମମ୍  ।
ପଦକଂତେ  କଲ୍ପୟାମି  ମହାପଦକମୁତ୍ତମମ୍  ॥  88॥

ମୁକ୍ତାଵଲୀଂ  କଲ୍ପୟାମି  ଚୈକାଵଲି  ସମନ୍ଵିତାମ୍  ।
ଛନ୍ନଵୀରଂଚକେୟୂରୟୁଗଲାନାଂ  ଚତୁଷ୍ଟୟମ୍  ॥  89॥



ଵଲୟାଵଲିମାଲାନୀଂ  ଚୋର୍ମିକାଵଲିମୀଶ୍ଵରି  ।
କାଂଚୀଦାମକଟୀସୂତ୍ରଂସୌଭଗ୍ୟାଭରଣଂ  ଚ  ତେ  ॥  90॥

ତ୍ରିପୁରେ  ପାଦକଟକଂ  କଲ୍ପୟେ  ରତ୍ନନୂପୁରମ୍  ।
ପାଦାଂଗୁଲୀୟକଂତୁଭ୍ୟଂ  ପାଶମେକଂ  କରେତଵ  ॥  91॥

ଅନ୍ୟେ  କରେଂକୁଶଂ  ଦେଵି  ପୂଂଡ୍ରେକ୍ଷୁଧନୁଷଂ  ତଵ  ।
ଅପରେପୁଷ୍ପବାଣଂଚ  ଶ୍ରୀମନ୍ମାଣିକ୍ୟପାଦୁକେ  ॥  92॥

ତଦାଵରଣ  ଦେଵେଶି  ମହାମଂଚାଦିରୋହଣମ୍  ।
କାମେଶ୍ଵରାଂକପର୍ୟଂକମୁପଵେଶନମୁତ୍ତମମ୍  ॥  93॥

ସୁଧୟା  ପୂର୍ଣ୍ଣଚଷକଂ  ତତସ୍ତତ୍  ପାନମୁତ୍ତମମ୍  ।
କର୍ପ୍ପୂରଵୀଟିକାଂତୁଭ୍ୟଂ  କଲ୍ପୟାମି  ନମଃ  ଶିଵେ  ॥  94॥

ଆନଂଦୋଲ୍ଲାସଵିଲସଦ୍ଧଂସଂ  ତେ  କଲ୍ପୟାମ୍ୟହମ୍  ।
ମଂଗଲାରାତ୍ରିକଂଵଂଦେ  ଛତ୍ରଂ  ତେ  କଲ୍ପୟାମ୍ୟହମ୍  ॥  95॥

ଚାମରଂ  ୟୂଗଲଂ  ଦେଵିଦର୍ପ୍ପଣଂ  କଲ୍ପୟାମ୍ୟହମ୍  ।
ତାଲଵ୍ରିଂତଂକଲ୍ପୟାମିଗଂଧପୁଷ୍ପାକ୍ଷତୈରପି  ॥  96॥

ଧୂପଂ  ଦୀପଶ୍ଚନୈଵେଦ୍ୟଂ  କଲ୍ପୟାମି  ଶିଵପ୍ରିୟେ  ।
ଅଥାହଂବୈଂଦଵେ  ଚକ୍ରେ  ସର୍ଵାନଂଦମୟାତ୍ମକେ  ॥  97॥

ରତ୍ନସିଂହାସନେ  ରମ୍ୟେ  ସମାସୀନାଂ  ଶିଵପ୍ରିୟାମ୍  ।
ଉଦ୍ୟଦ୍ଭାନୁସହସ୍ରାଭାଂଜପାପୁଷ୍ପସମପ୍ରଭାମ୍  ॥  98॥

ନଵରତ୍ନପ୍ରଭାୟୁକ୍ତମକୁଟେନ  ଵିରାଜିତାମ୍  ।
ଚଂଦ୍ରରେଖାସମୋପେତାଂକସ୍ତୂରିତିଲକାଂକିତାମ୍  ॥  99॥

କାମକୋଦଂଡସୌଂଦର୍ୟନିର୍ଜ୍ଜିତଭ୍ରୂଲତାୟୁତାମ୍  ।
ଅଂଜନାଂଚିତନେତ୍ରାଂତୁପଦ୍ମପତ୍ରନିଭେଷଣାମ୍  ॥  100॥

ମଣିକୁଂଡଲସମ୍ୟୁକ୍ତ  କର୍ଣ୍ଣଦ୍ଵୟଵିରାଜିତାମ୍  ।
ତାଂବୂଲପୂରିତମୁଖୀଂସୁସ୍ମିତାସ୍ୟଵିରାଜିତାମ୍  ॥  101॥

ଆଦ୍ୟଭୂଷଣସମ୍ୟୁକ୍ତାଂ  ହେମଚିଂତାକସଂୟୁତାମ୍  ।
ପଦକେନସମୋପେତାଂ  ମହାପଦକସଂୟୁତାମ୍  ॥  102॥

ମୁକ୍ତାଫଲସମୋପେତାମେକାଵଲିସମନ୍ଵିତାମ୍  ।
କୌସୁଭାଂଗଦସଂୟୁକ୍ତଚତୁର୍ବାହୁସମନ୍ଵିତାମ୍  ॥  103॥

ଅଷ୍ଟଗଂଧସମୋପେତାଂ  ଶ୍ରୀଚଂଦନଵିରାଜିତାମ୍  ।
ହେମକୁଂଭୋପମପ୍ରଖ୍ୟସ୍ତନଦ୍ଵଂଦଵିରାଜିତାମ୍  ॥  104॥



ରକ୍ତଵସ୍ତ୍ରପରୀଧାନାଂ  ରକ୍ତକଂଚୁକସଂୟୁତାମ୍  ।
ସୂକ୍ଷ୍ମରୋମାଵଲିୟୁକ୍ତତନୁମଦ୍ଧ୍ୟଵିରାଜିତାମ୍  ॥  105॥

ମୁକ୍ତାମାଣିକ୍ୟଖଚିତ  କାଂଚୀୟୁତନିତଂବନୀମ୍  ।
ସଦାଶିଵାଙକସ୍ଥବୃହନ୍ମହାଜଘନମଂଡଲାମ୍  ॥  106॥

କଦଲିସ୍ତଂଭସଂରାଜଦୂରୁଦ୍ଵୟଵିରାଜିତାମ୍  ।
କପାଲୀକାଂତିସଂକାଶଜଂଘାୟୁଗଲଶୋଭିତାମ୍  ॥  107॥

ଗ୍ରୂଢଗୁଲ୍ଫଦ୍ଵେୟୋପେତାଂ  ରକ୍ତପାଦସମନ୍ଵିତାମ୍  ।
ବ୍ରହ୍ମଵିଷ୍ଣୁମହେଶାଦିକିରୀଟସ୍ଫୂର୍ଜ୍ଜିତାଂଘ୍ରିକାମ୍
॥  108॥

କାଂତ୍ୟା  ଵିରାଜିତପଦାଂ  ଭକ୍ତତ୍ରାଣ  ପରାୟଣାମ୍  ।
ଇକ୍ଷୁକାର୍ମୁକପୁଷ୍ପେଷୁପାଶାଂକୁଶଧରାଂଶୁଭାମ୍  ॥  109॥

ସଂଵିତ୍ସ୍ଵରୂପିଣୀଂ  ଵଂଦେ  ଧ୍ୟାୟାମି  ପରମେଶ୍ଵରୀମ୍  ।
ପ୍ରଦର୍ଶୟାମ୍ୟଥଶିଵେଦଶାମୁଦ୍ରାଃ  ଫଲପ୍ରଦାଃ  ॥  110॥

ତ୍ଵାଂ  ତର୍ପ୍ପୟାମି  ତ୍ରିପୁରେ  ତ୍ରିଧନା  ପାର୍ଵ୍ଵତି  ।
ଅଗ୍ନୌମହେଶଦିଗ୍ଭାଗେ  ନୈରୃତ୍ର୍ୟାଂ  ମାରୁତେ  ତଥା  ॥  111॥

ଇଂଦ୍ରାଶାଵାରୁଣୀ  ଭାଗେ  ଷଡଂଗାନ୍ୟର୍ଚ୍ଚୟେ  କ୍ରମାତ୍  ।
ଆଦ୍ୟାଂକାମେଶ୍ଵରୀଂ  ଵଂଦେ  ନମାମି  ଭଗମାଲିନୀମ୍  ॥  112॥

ନିତ୍ୟକ୍ଲିନ୍ନାଂ  ନମସ୍ୟାମି  ଭେରୁଂଡାଂ
ପ୍ରଣମାମ୍ୟହମ୍  ।
ଵହ୍ନିଵାସାନ୍ନମସ୍ୟାମି  ମହାଵିଦ୍ୟେଶ୍ଵରୀଂ  ଭଜେ  ॥  113॥

ଶିଵଦୂତିଂ  ନମସ୍ୟାମି  ତ୍ଵରିତାଂ  କୁଲ  ସୁଂଦରୀମ୍  ।
ନିତ୍ୟାନ୍ନୀଲପତାକାଂଚ  ଵିଜୟାଂ  ସର୍ଵମଂଗଲାମ୍  ॥  114॥

ଜ୍ଵାଲାମାଲାଂଚ  ଚିତ୍ରାଂଚ  ମହାନିତ୍ୟାଂ  ଚ  ସଂସ୍ତୁଵେ  ।
ପ୍ରକାଶାନଂଦନାଥାଖ୍ୟାଂପରାଶକ୍ତିନମାମ୍ୟହମ୍  ॥  115॥

ଶୁକ୍ଲଦେଵୀଂ  ନମସ୍ୟାମି  ପ୍ରଣମାମି  କୁଲେଶ୍ଵରୀମ୍  ।
ପରଶିଵାନଂଦନାଥାଖ୍ୟାଂପରାଶକ୍ତି  ନମାମ୍ୟହମ୍  ॥  116॥

କୌଲେଶ୍ଵରାନଂଦନାଥଂ  ନୌମି  କାମେଶ୍ଵରୀଂ  ସଦା  ।
ଭୋଗାନଂଦନ୍ନମସ୍ୟାମି  ସିଦ୍ଧୌଘଂଚ  ଵରାନନେ  ॥  117॥

କ୍ଲିନ୍ନାନଂଦଂ  ନମସ୍ୟାମି  ସମୟାନଂଦମେଵଚ  ।
ସହଜାନଂଦନାଥଂଚପ୍ରଣମାମି  ମୁହୁର୍ମୁହୁ  ॥  118॥



ମାନଵୌଘଂ  ନମସ୍ୟାମି  ଗଗନାନଂଦଗପ୍ୟହମ୍  ।
ଵିଶ୍ଵାନଂଦନ୍ନମସ୍ୟାମି  ଵିମଲାନଂଦମେଵଚ  ॥  119॥

ମଦନାନଂଦନାଥଂଚ  ଭୁଵନାନଂଦରୂପିଣୀମ୍  ।
ଲୀଲାନଂଦନ୍ନମସ୍ୟାମି  ସ୍ଵାତ୍ମାନଂଦଂ  ମହେଶ୍ଵରି  ॥  120॥

ପ୍ରଣମାମିପ୍ରିୟାନଂଦଂ  ସର୍ଵକାମଫଲପ୍ରଦମ୍  ।
ପରମେଷ୍ଟିଗୁରୁଂଵଂଦେ  ପରମଂଗୁରୁମାଶ୍ରୟେ  ॥  121॥

ଶ୍ରୀଗୁରୁଂ  ପ୍ରଣମସ୍ୟାମି  ମୂର୍ଦ୍ଧ୍ନି
ବ୍ରହ୍ମବିଲେଶ୍ଵରୀମ୍  ।
ଶ୍ରୀମଦାନଂଦନାଥାଖ୍ୟଶ୍ରିଗୁରୋପାଦୁକାଂ  ତଥା  ॥  122॥

ଅଥ  ପ୍ରାଥମିକେ  ଦେଵି  ଚତୁରଶ୍ରେ  କୁଲେଶ୍ଵରି  ।
ଅଣିମାଂଲଖିମାଂ  ଵଂଦେ  ମହିମାଂ  ପ୍ରଣମାମ୍ୟହମ୍  ॥  123॥

ଈଶିତ୍ଵସିଦ୍ଧିଂ  କଲୟେ  ଵଶିତ୍ଵଂ  ପ୍ରଣମାମ୍ୟହମ୍  ।
ପ୍ରାକାମ୍ୟସିଦ୍ଧିଂଭୁକ୍ତିଂଚ  ଇଚ୍ଛାପ୍ରାପ୍ର୍ତିମହଂ
ଭଜେ  ॥  124॥

ସର୍ଵକାମପ୍ରଦାଂ  ସର୍ଵକାମସିଦ୍ଧିମହଂ  ଭଜେ  ।
ମଦ୍ଧ୍ୟମେଚତୁରଶ୍ରେହଂ  ବ୍ରାହ୍ମୀଂ  ମାହେଶ୍ଵରୀଂ  ଭଜେ  ॥
125॥

କୌମାରୀଂ  ଵୈଷ୍ଣଵୀଂ  ଵଂଦେ  ଵାରାହୀଂ  ପ୍ରଣମାମ୍ୟହମ୍  ।
ମାହେଂଦ୍ରୀମପିଚାମୁଂଡାମ୍ମହାଲକ୍ଷ୍ମୀମହଂ  ଭଜେ  ॥  126॥

ତୃତୀୟେ  ଚତୁରଶ୍ରେ  ତୁ  ସର୍ଵସଂକ୍ଷୋଭିଣୀଂ  ଭଜେ  ।
ସର୍ଵଵିଦ୍ରାପିଣୀମ୍ମୁଦ୍ରାଂ  ସର୍ଵାକର୍ଷିଣିକାଂ  ଭଜେ
॥  127॥

ମୁଦ୍ରାଂ  ଵଶଂକରୀଂ  ଵଂଦେ  ସର୍ଵୋନ୍ମାଦିନିକାଂ  ଭଜେ  ।
ଭଜେମହାଂକୁଶାଂ  ମୁଦ୍ରାଂ  ଖେଚରୀଂ  ପ୍ରଣମାମ୍ୟହମ୍  ॥  128॥

ବୀଜାମୁଦ୍ରାଂ  ୟୋନିମୁଦ୍ରାଂ  ଭଜେ  ସର୍ଵତ୍ରିଖଂଡିନୀମ୍
।
ତ୍ରୈଲୋକ୍ୟମୋହନଂଚକ୍ରଂ  ନମାମି  ଲଲିତେ  ତଵ  ॥  129॥

ନମାମି  ୟୋଗିନୀଂ  ତତ୍ର  ପ୍ରଖଟାଖ୍ୟାମଭୀଷ୍ଟଦାମ୍  ।
ସୁଧାର୍ଣ୍ଣଵାସନଂଵଂଦେ  ତତ୍ର  ତେ  ପରମେଶ୍ଵରି  ॥  130॥

ଚକ୍ରେଶ୍ଵରି  ମହଂ  ଵଂଦେ  ତ୍ରିପୁରାଂ  ପ୍ରଣମାମ୍ୟହମ୍  ।
ସର୍ଵସଂକ୍ଷୋଭିଣୀମ୍ମୁଦ୍ରାଂ  ତତୋହଂ  କଲୟେ  ଶିଵେ  ॥  131॥



ଅଥାହଂ  ଷୋଡଶଦଲେ  କାମାକର୍ଷିଣିକାଂ  ଭଜେ  ।
ବୁଦ୍ଧ୍ୟାକର୍ଷିଣିକାଂ  ଵଂଦେଽହଂକାରାକର୍ଷିଣୀଂ  ଭଜେ  ॥
132॥

ଶବ୍ଦାକର୍ଷିଣିକାଂ  ଵଂଦେ  ସ୍ପର୍ଶାକର୍ଷିଣିକାଂ  ଭଜେ  ।
ରୂପାକର୍ଷିଣିକାଂଵଂଦେ  ରସାକର୍ଷିଣିକାଂ  ଭଜେ  ॥  133॥

ଗଂଧାକର୍ଷିଣିକାଂ  ଵଂଦେ  ଚିତ୍ତାକର୍ଷିଣିକାଂ  ଭଜେ  ।
ଧୈର୍ୟାକର୍ଷିଣିକାଂଵଂଦେ  ସ୍ମୃତ୍ୟାକର୍ଷିଣିକାଂ  ଭଜେ
॥  134॥

ନାମାକର୍ଷିଣିକାଂ  ଵଂଦେ  ବୀଜାକର୍ଷିଣିକାଂ  ଭଜେ  ।
ଆତ୍ମାକର୍ଷିଣିକାଂଵଂଦେ  ଅମୃତାକର୍ଷିଣିକାଂ  ଭଜେ  ॥  135॥

ଶରୀରାକର୍ଷିଣିକାଂ  ଵଂଦେ  ନିତ୍ୟାଂ  ଶ୍ରୀପରମେଶ୍ଵରି  ।
ସର୍ଵାଶାପୂରକଂଵଂଦେ  କଲ୍ପୟେହଂ  ତଵେଶ୍ଵରି  ॥  136॥

ଗୁପ୍ତାଖ୍ୟାଂ  ୟୋଗିନୀଂ  ଵଂଦେ  ମାତରଂ  ଗୁପ୍ତପୂଜ୍ୟତାମ୍
।
ପୋତାଂବୁଜାସନଂତତ୍ର  ନମାମି  ଲଲିତେ  ତଵ  ॥  137॥

ତ୍ରିପୁରେଶୀଂ  ନମସ୍ୟାମି
ଭଜାମିଷ୍ଟାର୍ତ୍ଥସିଦ୍ଧିଦାମ୍  ।
ସର୍ଵଵିଦ୍ରାଵିଣିମୁଦ୍ରାଂତତ୍ରାହଂ  ତେ  ଵିଚଂତୟେ  ॥  138॥

ସିଵେ  ତଵାଷ୍ଟପତ୍ରେହମନଂଗକୁସୁମାଂ  ଭଜେ  ।
ଅନଂଗମେଖଲାଂଵଂଦେ  ଅନଂଗମଦନାଂ  ଭଜେ  ॥  139॥

ନମୋହଂ  ପ୍ରଣସ୍ୟାମି  ଅନଂଗମଦନାତୁରାମ୍  ।
ଅନଂଗରେଖାଂକଲୟେ  ଭଜେନଂଗାଂ  ଚ  ଵେଗିନୀମ୍  ॥  140॥

ଅନଂଗାକୁଶଵଂଦେଽହମନଂଗମାଲିନୀଂ  ଭଜେ  ।
ତତ୍ରାହଂପ୍ରଣସ୍ୟାମି  ଦେଵ୍ୟା  ଆସନମୁତ୍ତମମ୍  ॥  141॥

ନମାମି  ଜଗତୀଶାନୀଂ  ତତ୍ର  ତ୍ରିପୁରସୁଂଦରୀମ୍  ।
ସର୍ଵାକର୍ଷିଣିକାମ୍ମୁଦ୍ରାଂ  ତତ୍ରାହ  କଲ୍ପୟାମିତେ  ॥
142॥

ଭୁଵନାଶ୍ରୟେ  ତଵ  ଶିଵେ  ସର୍ଵସଂକ୍ଷୋଭିଣୀଂ  ଭଜେ  ।
ସର୍ଵଵିଦ୍ରାଵିଣୀଂଵଂଦେ  ସର୍ଵକର୍ଷିଣିକାଂ  ଭଜେ  ॥  143॥

ସର୍ଵହ୍ଲାଦିନୀଂ  ଵଂଦେ  ସର୍ଵସମ୍ମୋହିନୀଂ  ଭଜେ  ।
ସକଲସ୍ତଂଭିନୀଂ  ଵଂଦେ  କଲୟେ  ସର୍ଵଜୃଂଭିଣୀମ୍  ॥  144॥



ଵଶଂକରୀଂ  ନମସ୍ୟାମି  ସର୍ଵରଜ୍ଞିନିକାଂ  ଭଜେ  ।
ସକଲୋନ୍ମଦିନୀଂ  ଵଂଦେ  ଭଜେ  ସର୍ଵାର୍ଥସାଧକେ  ॥  145॥

ସଂପତ୍ତିପୁରିକାଂ  ଵଂଦେ  ସର୍ଵମଂତ୍ରମୟୀଂ  ଭଜେ  ।
ଭଜାମ୍ୟେଵତତଶ୍ଶକ୍ତିଂ  ସର୍ଵଦ୍ଵଂଦ୍ଵକ୍ଷ୍ୟଂକରୀମ୍  ॥
146॥

ତତ୍ରାହଂ  କଲୟେ  ଚକ୍ରଂ  ସର୍ଵସୌଭାଗ୍ୟଦାୟକମ୍  ।
ନମାମିଜଗତାଂ  ଧାତ୍ରୀଂ  ସଂପ୍ରଦାୟାଖ୍ୟୟୋଗିନିମ୍  ॥  147॥

ନମାମି  ପରମେଶାନୀଂ  ମହାତ୍ରିପୁରଵାସିନିମ୍  ।
କଲୟେହଂତଵ  ଶିଵେ  ମୁଦ୍ରାଂ  ସର୍ଵଶଂକରୀମ୍  ॥  148॥

ବହିର୍ଦ୍ଦଶାରେ  ତେ  ଦେଵି  ସର୍ଵସିଦ୍ଧିପ୍ରଦାଂ  ଭଜେ  ।
ସର୍ଵସଂପତ୍ପ୍ରଦାଂ  ଵଂଦେ  ସର୍ଵପ୍ରିୟଂକରୀଂ  ଭଜେ  ॥  149॥

ନମାମ୍ୟହଂ  ତତୋ  ଦେଵୀଂ  ସର୍ଵମଂଗଲକାରିଣୀମ୍  ।
ସର୍ଵକାମପ୍ରଦାଂଵଂଦେ  ସର୍ଵଦୁଃଖଵିମୋଚିନିମ୍  ॥  150॥

ସର୍ଵମୃତ୍ୟୁପ୍ରଶମନୀଂ  ସର୍ଵଵିଘ୍ନନିଵାରିଣୀମ୍  ।
ସର୍ଵାଂଗସୁଂଦରୀଂଵଂଦେ  ସର୍ଵସୌଭାଗ୍ୟଦାୟିନୀମ୍  ॥  151॥

ସର୍ଵାର୍ତ୍ଥସାଧକଂ  ଚକ୍ରଂ  ତତ୍ରାହଂ  ନେ  ଵିଚିଂତୟେ  ।
ତତ୍ରାହଂତେ  ନମସ୍ୟାମି  କୁଲୋତ୍ତୀର୍ଣାଖ୍ୟ  ୟୋଗିନୀମ୍  ॥
152॥

ସର୍ଵମଂତ୍ରସନଂ  ଵଂଦେ  ତ୍ରିପୁରାଶ୍ରିୟମାଶ୍ରୟେ  ।
କଲୟାମିତତୋ  ମୁଦ୍ରାଂ  ସର୍ଵୋନ୍ମାଦନ  କାରିଣୀମ୍  ॥  153॥

ଅଂତର୍ଦ୍ଦଶାରେ  ତେ  ଦେଵି  ସର୍ଵଜ୍ଞାଂ  ପ୍ରଣମାମ୍ୟହମ୍  ।
ସର୍ଵଶକ୍ତିନ୍ନମସ୍ୟାମି  ସର୍ଵୈଶ୍ଵର୍ୟପ୍ରଦାଂ  ଭଜେ  ॥
154॥

ସର୍ଵଜ୍ଞାନମୟୀଂ  ଵଂଦେ  ସର୍ଵଵ୍ୟାଧିଵିନାଶିନୀମ୍  ।
ସର୍ଵାଧାରସ୍ଵରୂପାଂଚସର୍ଵପାପହରାଂଭଜେ  ॥  155॥

ସର୍ଵାନଂଦମୟିଂ  ଵଂଦେ  ସର୍ଵରକ୍ଷାସ୍ଵରୂପିଣୀମ୍  ।
ପ୍ରଣମାମିମହାଦେଵୀଂ  ସର୍ଵେପ୍ସିତ  ଫଲପ୍ରଦାମ୍  ॥  156॥

ସର୍ଵରକ୍ଷାକରଂ  ଚକ୍ରଂ  ସୁଂଦରୀଂ  କଲୟେ  ସଦା  ।
ନିଗର୍ଭୟୋନୀଂଵଂଦେ  ତତ୍ରାହଂ  ପ୍ରଣମାମ୍ୟହମ୍  ॥  157॥

ସାଦ୍ଧ୍ୟସିଦ୍ଧାସନଂ  ଵଂଦେ  ଭଜେ  ତ୍ରିପୁରମାଲିନୀମ୍  ।
କଲୟାମିତତୋ  ଦେଵୀଂ  ମୁଦ୍ରାଂ  ସର୍ଵମହାଂକୁଶାମ୍  ॥  158॥



ଅଷ୍ଟାରେ  ଵଶିନୀଂ  ଵଂଦେ  ମହା  କାମେଶ୍ଵରୀଂ  ଭଜେ  ।
ମୋଦିନୀଂଵିମଲାଂଵଂଦେ  ଅରୁଣାଜୟିନୀଂ  ଭଜେ  ॥  159॥

ସର୍ଵେଶ୍ଵରୀଂ  ନମସ୍ୟାମି  କୌଲିନୀଂ  ପ୍ରଣମାମ୍ୟହମ୍  ।
ସର୍ଵରୋଗହରଂଚକ୍ରଂ  ତତ୍ରାହଂ  କଲୟେ  ସଦା  ॥  160॥

ନମାମି  ତ୍ରିପୁରା  ସିଦ୍ଧିଂ  ଭଜେ  ମୁଦ୍ରାଂ  ଚ  ଖେଚରୀମ୍  ।
ମହାତ୍ରିକୋଣଵତ୍ବାହୁଚତୁରଶ୍ରେ  କୁଲେଶ୍ଵରି  ॥  161॥

ନମାମି  ଜୃଂଭଣାବାଣଂ  ସର୍ଵସମ୍ମୋହିନୀଂ  ଭଜେ  ।
ପାଶଂଚାପଂ  ଭଜେ  ନିତ୍ୟଂ  ଭଜେ  ସ୍ତଂଭନମଂକୁଶମ୍  ॥  162॥

ତ୍ରିକୋଣେହଂ  ଜଗଦ୍ଧାତ୍ରୀଂ  ମହାକାମେଶ୍ଵରୀଂ  ଭଜେ  ।
ମହାଵଜ୍ରେଶ୍ଵରୀଂଵଂଦେ  ମହାଶ୍ରୀଭଗମାଲିନୀମ୍  ॥  163॥

ମହାଶ୍ରୀସୁଂଦରୀଂ  ଵଂଦେ  ସର୍ଵକାମଫଲପ୍ରଦାମ୍  ।
ସର୍ଵସିଦ୍ଧିପ୍ରଦଂଚକ୍ରଂ  ତଵଦେଵି  ନମାମ୍ୟହମ୍  ॥  164॥

ନମାମ୍ୟତିରହସ୍ୟାଖ୍ୟାଂ  ୟୋଗିନୀଂ  ତଵକାମଦାମ୍  ।
ତ୍ରିପୁରାଂବାନ୍ନମସ୍ୟାମି  ବୀଜାମୁଦ୍ରାମହାଂଭଜେ  ॥  165॥

ମୂଲମଂତ୍ରେଣ  ଲଲିତେ  ତଲ୍ବିଂଦୌ  ପୂଜୟାମ୍ୟହମ୍  ।
ସର୍ଵାନଂଦମୟଂଚକ୍ରଂ  ତଵଦେଵି  ଭଜାମ୍ୟହମ୍  ॥  166॥

ପରାଂ  ପରରହସ୍ୟାଖ୍ୟାଂ  ୟୋଗିନୀଂ  ତତ୍ରକାମଦାମ୍  ।
ମହାଚକ୍ରେଶ୍ଵରୀଂଵଂଦେ  ୟୋନିମୁଦ୍ରାମହଂ  ଭଜେ  ॥  167॥

ଧୂପଦୀପାଦିକଂ  ସର୍ଵମର୍ପ୍ପିତଂ  କଲ୍ପୟାମ୍ୟହମ୍  ।
ତ୍ଵଲ୍ପ୍ରୀତୟେମହାମୁଦ୍ରାଂ  ଦର୍ଶୟାମି  ତତଶ୍ଶିଵେ  ॥  168
॥

ଶାଲ୍ୟନ୍ନଂ  ମଧୁସମ୍ୟୁକ୍ତଂ  ପାୟସାପୂପ  ସମ୍ୟୁକ୍ତମ୍  ।
ଘୃତସୂପସମାୟୁକ୍ତଂଦଧିକ୍ଷୀରସମନ୍ଵିତମ୍  ॥  169॥

ସର୍ଵଭକ୍ଷ୍ୟସମାୟୁକ୍ତଂ  ବହୁଶାକସମନ୍ଵିତମ୍  ।
ନିକ୍ଷିପ୍ୟକାଂଚନେ  ପାତ୍ରେ  ନୈଵେଦ୍ୟଂ  କଲ୍ପୟାମି  ତେ  ॥
170॥

ସଂକଲ୍ପବିଂଦୁନା  ଚକ୍ରଂ  କୁଚୌ  ବିଂଦୁଦ୍ଵୟେନ  ଚ  ।
ୟୋନିଶ୍ଚସପରାର୍ଦ୍ଧେନ  କୃତ୍ଵା  ଶ୍ରୀଲଲିତେ  ତଵ  ॥  171॥

ଏତତ୍  କାମକଲା  ରୂପଂ  ଭକ୍ତାନାଂ  ସର୍ଵକାମଦମ୍  ।
ସର୍ଵସୌଭାଗ୍ୟଦଂଵଂଦେ  ତତ୍ର  ତ୍ରିପୁରସୁଂଦରୀମ୍  ॥  172॥



ଵାମଭାଗେ  ମହେଶାନି  ଵୃତ୍ତଂ  ଚ  ଚତୁରସ୍ରକମ୍  ।
କୃତ୍ଵାଗଂଧାକ୍ଷତାଦ୍ୟୈଶ୍ଚାପ୍ୟର୍ଚ୍ଚୟାମି
ମହେଶ୍ଵରୀମ୍  ॥  173॥

ଵାଗ୍ଦଵାଦ୍ୟଂ  ନମସ୍ୟାମି  ତତ୍ର  ଵ୍ୟାପକମଂଡଲମ୍  ।
ଜଲୟୁକ୍ତେନପାଣୌ  ଚ  ଶୁଦ୍ଧମୁଦ୍ରା  ସମନ୍ଵିତମ୍  ॥  174॥

ତତ୍ର  ମଂତ୍ରେଣ  ଦାସ୍ୟାମି  ଦେଵି  ତେ  ବଲିମୁତ୍ତମମ୍  ।
ନମସ୍ତେଦେଵଦେଵେଶି  ନମ  ସ୍ତ୍ରୈଲୋକ୍ୟଵଂଦିତେ  ॥  175॥

ନମଶ୍ଶିଵଵରାଂକସ୍ଥେ  ନମସ୍ତ୍ରୀପୁରସୁଂଦରି  ।
ପ୍ରଦକ୍ଷିଣନମସ୍କାରମନେନାହଂ  କରୋମି  ତେ  ॥  176॥

ତତ  ସଂକଲ୍ପମଂତ୍ରାଣାଂ  ସମାଜଂ  ପରମେଶ୍ଵରି  ।
ପ୍ରଜପାମିମହାଵିଦ୍ୟାଂ  ତ୍ଵତ୍  ପ୍ରୀତ୍ୟର୍ତ୍ଥମହଂ
ଶିଵେ  ॥  177॥

ତଵ  ଵିଦ୍ୟାଂ  ପ୍ରଜପ୍ତ୍ଵାଥ  ନୌମି  ତ୍ଵାଂ  ପରମେଶ୍ଵରି  ।
ମହାଦେଵିମହେଶାନି  ମହାଶିଵମୟେ  ପ୍ରିୟେ  ॥  178॥

ମହାନିତ୍ୟେ  ମହାସିଦ୍ଧେ  ତ୍ଵାମହଂ  ଶରଣଂ  ଶିଵେ  ।
ଜୟତ୍ଵଂତ୍ରିପୁରେ  ଦେଵି  ଲଲିତେ  ପରମେଶ୍ଵରି  ॥  179॥

ସଦାଶିଵ  ପ୍ରିୟଂକରି  ପାହିମାଂ  କରୁଣାନିଧେ  ।
ଜଗନ୍ମାତର୍ଜ୍ଜଗଦ୍ରୂପେଜଗଦୀଶ୍ଵରଵଲ୍ଲଭେ  ॥  180॥

ଜଗନ୍ମୟି  ଜଗତ୍  ସ୍ତୁତ୍ୟେ  ଗୌରି  ତ୍ଵାମହମାଶ୍ରୟେ  ।
ଅନାଦ୍ୟେସର୍ଵଲୋକାନାମାଦ୍ୟେ  ଭକ୍ତେଷ୍ଟଦାୟିନି  ॥  181॥

ଗିରିରାଜେଂଦ୍ରତନୟେ  ନମସ୍ତୀପୁରସୁଂଦରି  ।
ଜୟାରୀଂଜୟଦେଵେଶିବ୍ରହ୍ମମାତର୍ମହେଶ୍ଵରି  ॥  182॥

ଵିଷ୍ଣୁମାତରମାଦ୍ୟଂତେ  ହରମାତସ୍ସୁରେଶ୍ଵରି  ।
ବ୍ରହ୍ମ୍ୟାଦିମାତୃସଂସ୍ତୁତ୍ୟେ  ସର୍ଵାଭରଣ  ସମ୍ୟୁକ୍ତେ
॥  183॥

ଜ୍ୟୋତିର୍ମୟି  ମହାରୂପେ  ପାହିମାଂ  ତ୍ରିପୁରେ  ସଦା  ।
ଲକ୍ଷ୍ମୀଵାଣ୍ୟାଦିସଂ  ପୂଜ୍ୟେ
ବ୍ରହ୍ମଵିଷ୍ଣୁଶିଵପ୍ରିୟ  ॥  184॥

ଭଜାମି  ତଵ  ପାଦାବ୍ଜଂ  ଦେଵି  ତ୍ରିପୁରସୁଂଦରି  ।
ତ୍ଵଲ୍ପ୍ରୀତ୍ୟର୍ତ୍ଥଂୟତଃ  କାଂଚୀଚ୍ଛକ୍ତିଂ
ଵୈପୂଜୟାମ୍ୟହମ୍  ॥  185॥



ତତଶ୍ଚ  କେତନାଂ  ଶକ୍ତିଂ  ତର୍ପୟାମି  ମହେଶ୍ଵରି  ।
ତଥାପିତ୍ଵାଂ  ଭଜଂସ୍ତୋଷଂ  ଚିଦଗ୍ନୌ  ଚ  ଦଦାମ୍ୟହମ୍  ॥  186॥

ତ୍ଵଲ୍ପ୍ରୀତ୍ୟର୍ଥ୍ୟଂ  ମହାଦେଵି  ମମାଭୀଷ୍ଟାର୍ତ୍ଥ
ସିଦ୍ଧୟେ  ।
ବଦ୍ଧ୍ଵାତ୍ଵାଂ  ଖୈଚରୀମୁଦ୍ରାଂ
କ୍ଷମସ୍ଵୋଦ୍ଵାସୟାମ୍ୟହମ୍  ॥  187॥

ତିଷ୍ଠମେ  ହୃଦୟେନିତ୍ୟଂ  ତ୍ରିପୁରେ  ପରମେଶ୍ଵରି  ।
ଜଗଦଂବମହାରାଜ୍ଞି  ମହାଶକ୍ତି  ଶିଵପ୍ରିୟେ  ॥  188॥

ହୃଚ୍ଚକ୍ରେ  ତିଷ୍ତମେ  ନିତ୍ୟଂ  ମହାତ୍ରିପୁରସୁଂଦରି  ।
ଏତତ୍ତ୍ରିପୁରସୁଂଦର୍ୟା  ହୃଦୟଂ  ସର୍ଵକାମଦମ୍  ॥  189॥

ମହାରହସ୍ୟଂ  ସତତଂ  ଦୁର୍ଲ୍ଲଭଂ  ଦୈଵତୈରପି  ।
ସାକ୍ଷାତ୍ସଦାଶିଵେନୋକ୍ତଂ  ଗୁହ୍ୟାତ୍
ଗୁହ୍ୟମନୁତ୍ତମମ୍  ॥  190॥

ୟଃ  ପତେତ୍  ଶ୍ରଦ୍ଧୟା  ନିତ୍ୟଂ  ଶ ଋଣୁୟାଦ୍ଵା  ସମାହିତଃ  ।
ନିତ୍ୟପୂଜାଫଲଂଦେଵ୍ୟାସ୍ସଲଭେନ୍ନାତ୍ର  ସଂଶୟଃ  ॥  191॥

ପାପୈଃ  ସମୁଚ୍ୟତେ  ସଦ୍ୟଃ  କାୟଵାକ୍କ୍  ସିତ୍ତସଂଭଵୈଃ  ।
ପୂର୍ଵଜନ୍ମସମୁତ୍  ଭ୍ରଦତୈର୍ଜ୍ଞାନାଜ୍ଞକୃତୈରପି  ॥  192॥

ସର୍ଵକ୍ରତୁଷୁୟତ୍  ପୁଣ୍ୟଂ  ସର୍ଵତୀର୍ତ୍ଥେଷୁ  ୟର୍ଫଲମ୍
।
ତତ୍ପୁଣ୍ୟଂ  ଲଭତେ  ନିତ୍ୟଂ  ମାନଵୋ  ନାତ୍ର  ସଂଶୟଃ  ॥  193॥

ଅଚଲାଂ  ଲଭତେ  ଲକ୍ଷ୍ମୀଂ  ତ୍ରୈଲୋକ୍ୟେନାତି  ଦୁର୍ଲଭାମ୍  ।
ସାକ୍ଷାଦ୍ଵିଷ୍ଣୁର୍ମହାଲକ୍ଷ୍ୟାଶୀଘ୍ରମେଵ  ଭଵିଷ୍ୟତି
॥  194॥

ଅଷ୍ଟୈଶ୍ଵର୍ୟ  ମଵାପ୍ନୋତି  ସ  ଶୀଘ୍ରଂ  ମାନଵୋତ୍ତମଃ  ।
ଘଂଡିକାପାଦୁକାସିଦ୍ଧ୍ୟାଦିଷ୍ଟକଂଶୀଘ୍ରମଶ୍ନୁତେ  ॥  195
॥

ଶ୍ରୀମତ୍ତ୍ରିପୁରାଂବିକାୟୈ  ନମଃ  ।
॥  ଶ୍ରୀଲଲିତାହୃଦୟସ୍ତୋତ୍ରଂ  ସଂପୂର୍ଣମ୍  ॥

ଓଂ  ତତ୍  ସତ୍  ॥

